
Qabel ma f’ħarstek
Nadia Mifsud

ħlief f’ħarstek
qatt, ħanini, ma naf li ntlift imkien
u nħallu l-imlusa tmantnina
nerġgħu nbillu xufftejna f’dan l-aħna-issa-u-hawn
irridna
ninġarru mill-ġdid
irridna
qabel ma l-ħamba tibda titħanxel fit-toroq
u s-sikta tinstelaħ
qabel ma d-dalma tixxaqqaq
u l-ħolm jisfa loqom
qabel ma tofrogħ l-irtuba tan-ngħas

*             *            *

qabel ma tofrogħ l-irtuba tan-ngħas

ninġarru mill-ġdid
irridna
nerġgħu nbillu xufftejna f’dan l-aħna-issa-u-hawn
u nħallu l-imlusa tmantnina
qatt, ħanini, ma naf li ntlift imkien

